Fundur hjá minjaráði Vesturlands í Borgarnesi

20. nóvember 2015 kl. 13:00.

Mættir: Magnús A. Sigurðsson formaður og minjavörður Vesturlands, Eyþór Garðarsson og Einar Brandsson fulltrúar SSV, Ágúst Ólafur Georgsson og Jón Allansson fulltrúar Þjóðminjasafns Íslands, Hulda Guðmundsdóttir og Sigurður Þórólfsson fulltrúar Minjastofnunar Íslands.
Fundargerð skráði Ágúst Ólafur Georgsson.
Fundarefni: 

1. Hlutverk minjaráða og fyrirkomulag.
2. Lög um verndarsvæði í byggð, hugsanleg svæði.
3. Önnur mál.

1. Hlutverk minjaráða og fyrirkomulag
Rætt var um að minjaráðin eigi fyrst og fremst að vera heimafólki til ráðgjafar um ýmis verkefni og að þau þurfi jafnframt að hafa góð tengsl við grasrótina. Meðal annars ættu ráðin að leita eftir samstarfi við heimamenn og hvaða verkefni þeir vilja einkum leggja áherslu á. Mikið hefur verið fjallað um á opinberum vettvangi að strandminjar séu í hættu en það á einnig við um minjar inni í landi. Endurskoðun á friðlýstum fornleifum hefur staðið í nokkur ár og hafa margar þeirra verið staðsettar með GPS tækjum og mældar upp. Sums staðar þarf að endurskoða friðlýsingar og gætu minjaráðin hugsanlega lagt þar eitthvað að mörkum. Allt saman kallar þetta á vöktun og stórátak í fornleifaskráningu en til þess skortir Minjastofnun fé. 
Rætt var um að minjaráðin ættu ekki að annast framkvæmd verkefna heldur að koma þeim af stað í samstarfi við aðra og hér gætu minjaráðin jafnframt haft ákveðið frumkvæði. Tillögur að verkefnum þurfa einnig að koma frá sveitarfélögunum. 
Minjaráð ættu að geta ályktað um ýmis mál auk þess að láta búa til gátlista fyrir sveitastjórnir, m.a. vegna yfirferðar á aðalskipulagi, svo eitthvað sé nefnt.
Þeir sem eiga sæti í minjaráðum hafa enn sem komið aðeins verið tilnefndir en ekki fengið formleg skipunarbréf. Mælt er með að ný minjaráð verði valin árið 2018 þegar næst verður kosið til sveitastjórna og fylgi eftir það kjörtímabilum. Þetta verður rætt á næsta ársfundi Minjastofnunar. 

Spurt var um hvort minjaráð geta ályktað um hús í niðurníðslu og að farið verði í athugun, skráningu, viðgerðir og ályktun komi á framfæri við Minjastofnun. 
2. Lög um verndarsvæði í byggð, hugsanleg svæði  
Rætt var um mikilvægi þess að huga að heildum, landslagsheildum, þegar kemur til verndunar þannig að bæði yrði tekið tillit til minja og náttúru og var möguleg friðun Ólafsdals nefnd sem dæmi og Fram-Skorradalur. Jafnframt var talið eðlilegt ráðið ynni að málum í samvinnu við sveitarfélögin. Mælt var með að stofnaður yrði sérstakur sjóður til þess að unnt væri að framfylgja lögunum en það er varla gerlegt nú þar sem fé til framkvæmda fylgdi ekki með. . Rætt um valkosti við fjármögnun verkefna og greindi Magnús frá því hvaða möguleikar væru fyrir hendi. Hægt er að sækja um fyrir verndarsvæði en umsóknir þurfa að fara gegnum sveitarfélögin. Hugsanlega geta minjaráðin haft aðkomu að umfjöllun verndarsvæði í byggð sem fyrirhuguð eru samkvæmt lögum þar að lútandi.
3. Önnur mál

Hve oft eiga minjaráðin að halda fundi? Þeirri spurningu var ekki svarað en fyrirhugað er að næsti fundur verði í mars eða apríl. Fór Magnús þess á leit við fundarmenn hvort þeir gætu haft tilbúnar einhverjar hugmyndir um hvað þeir vilja láta taka næst fyrir. 
Aldursfriðun húsa er nú miðuð við 100 ár en það getur haft í för með sér vandamál í framtíðinni vegna gríðarlegs fjölda friðaðra húsa. Heppilegra gæti verið að friða byggingar óháð aldri og nefndi Magnús dæmi um tvö slík hús á Vesturlandi, veiðihús við Laxá sem kallað er Konungshús og Hamra á Mýrum. 
Rætt var um verkefnið Eyðibýli á Íslandi sem nýlega er lokið, en samtals voru þar skráð 748 hús á landinu öllu. Æskilegt væri að halda þessari vinnu áfram og velja út þær byggingar sem ástæða væri til að vernda en það kallar á mikla fjármuni. Loks var minnst á nauðsyn þess að viðhalda gömlu handverki og Fornverkaskólinn sérstaklega nefndur í því sambandi. 

Samþykktar voru eftirfarandi tillögur:

1. Minjaráð Vesturlands beinir þeim tilmælum til Minjastofnunar Íslands að komið verði á sérstökum sjóði til að unnt verði að framfylgja lögum nr. 87/2015 um verndarsvæði í byggð. 

2. Minjaráð Vesturlands beinir þeim tilmælum til Minjastofnunar Íslands að hún láti yfirfara skrá um yfirgefin hús/eyðibýli á Íslandi með tilliti til minjagildis einstakra húsa, eða húsaþyrpinga.

Fleira gerðist ekki og var fundi slitið kl. 14:50.

Ágúst Ólafur Georgsson fundaritari 

